Jenny Jones ed igl amulet dils 8 legns
Tgei ha Jenny adina cun ella? In tizun, sia butteglia d’aua, siu sacados cun en 1000 caussas impurtontas per surviver e naturalmein Co-Bra, sia siarp.
Senza tema seruschna ella tras ruinas veglias e decadentas, fufrogna en tempels bandunai, fuola via tras la tschungla e va dis en e dis ora tras il desiert per anflar statuas e labirints.
Senza dubi: Jenny Jones ei ina vera aventuriera ed archeologa. Denton quella gada drova ella nies agid!
Pertgei ella ha anflau in curios amulet cun il qual ella sa arver las portas dil “tempel dalla savida”. Igl emprem sto ella denton sligiar ils 8 legns digl amulet per che las portas sesarvien.
Quei stos ti far per sligiar ils legns:
· Sillas proximas paginas anflas ti ils 8 legns.
· Ti stos adina tener endamen in cert bustab dalla sligiaziun dil legn. Sche ti mettas ensemen ils bustabs survegnas ti il plaid-clav cun il qual Jenny Jones sa arver las portas dil tempel.
· Per anflar la sligiaziun has ti pliras indicaziuns che descrivan quei che vegn encuretg. Legia las indicaziuns ina suenter l’autra entochen che ti has anflau il plaid da sligiaziun.
· Emprova da buca leger tut mobein da studegiar tgei ch’ei savess esser, gia suenter las empremas indicaziuns. Legia vinavon mo sche ti eis buca segira/segirs da tia sligiaziun.
1) Legn

Encuretgs vegn in plaid, dil qual ti stos tener endamen igl 1. bustab. Quei bustab ei igl 1. bustab dil plaid da sligiaziun per arver las portas.
· Quei pievel viveva sin siu continent gia daditg avon ch’ils Europès vegnien.
· Els vivan ell’America dil nord ed ell’America dil sid.
· Ei dat era bia historias ch’ein vegnidas screttas sur dad els.
· Ins di ch’els hagien ina pial cotschna.
2) Legn

Encuretgs vegn in plaid, dil qual ti stos tener endamen il 3. bustab. Quei bustab ei il 2. bustab dil plaid da sligiaziun per arver las portas.
· Tier nus savesses ti strusch viver en in tal baghetg.
· El ei buca baghegiaus orda crap, era buca orda lenn ed era buca ordad arschella.

· El ha adina la medema colur.

· El ha la fuorma dad ina mesa rucla.
3) Legn
Encuretgs vegn in plaid, dil qual ti stos tener endamen il 7avel bustab. Quei bustab ei il 3. bustab dil plaid da sligiaziun per arver las portas.
· Quei animal dat ei ell’Africa ed ell’Asia.

· Sche quei animal viva buca en ina cuntrada selvadia, vegn el duvraus per transportar cargas.
· Ti has forsa gia viu quei animal inagada el zoo ni el circus. El ei il pli grond mamifer dalla “tiara”.
· El ha ureglias fetg grondas.

4) Legn

Encuretgs vegn in plaid, dil qual ti stos tener endamen il 3. bustab. Quei bustab ei il 4. bustab dil plaid da sligiaziun per arver las portas.
· Sch’ins sa nua ch’ins sto mirar, san ins contemplar maletgs en ellas.
· Ellas paran dad esser fetg pintgas, ein denton en verdad enorm grondas.
· Ils navigadurs s’orienteschan tenor ellas.
· Sut certas circumstanzias vesas ti mellis dad ellas.
5) Legn
Encuretgs vegn in plaid, dil qual ti stos tener endamen il 3. bustab. Quei bustab ei il 5avel bustab dil plaid da sligiaziun per arver las portas.
· El ei pli caulds che 30 000 grads e brischa tut quei ch’el po tier.
· El sesviluppescha entras differenzas da tensiun.

· El ei aschi clars che ti sas strusch mirar sin el. Per gliez eis el era memia sperts.
· El vegn adina en cumpignia e mai persuls.
6) Legn

Encuretgs vegn in plaid, dil qual ti stos tener endamen igl 1. bustab. Quei bustab ei il 6avel bustab dil plaid da sligiaziun per arver las portas.
· En in tal baghetg ein pil pli ina massa scazis zuppai, denton era bia traplas.
· Quei baghetg ha quater preits ed in tetg da péz.

· Quels baghetgs eran pli baul las fossas per retgs e reginas.
· En in tal baghetg savess ei dar mumias.
7) Legn

Encuretgs vegn in plaid, dil qual ti stos tener endamen il 4. bustab. Quei bustab ei il 7avel bustab dil plaid da sligiaziun per arver las portas.
· Senza el dess ei negina veta sin tiara.
· Per ils Mayas era el in Diu.

· Ei dat era ina flur che porta siu num.

· El procura ch’ei seigi clar duront il di ed era che la glina sclareschi duront la notg.
8) Legn

Encuretgs vegn in plaid, dil qual ti stos tener endamen il 7avel bustab. Quei bustab ei igl 8avel bustab dil plaid da sligiaziun per arver las portas.
· En Svizra existan els dapertut, ell’America denton strusch.
· Els ein tuts fetg vegls e ston adina puspei vegni reparai.
· Pli baul vivevan retgs lien, oz san ins ir a visitar els.
· Els consistan savens da mirs aults cun tuors.
Has ti anflau il plaid da sligiaziun per arver las portas dil tempel dalla savida?

il tempel
